
Հիմք ընդունելով Հայաստանի Հանրապետության քաղաքացիական օրենսգրքի 67-րդ հոդվածը, «Բաժնետիրական ընկերությունների մասին» Հայաստանի Հանրապետության օրենքի 27-րդ հոդվածի 2-րդ մասի «ա» կետը, 67-րդ հոդվածի 1-ին մասի 3-րդ կետը և 68-րդ հոդվածի 7-րդ մասը՝ Հայաստանի Հանրապետության կառավարությունը որոշում է՝
1. Հայաստանի Հանրապետության օրենսդրությամբ սահմանված կարգով լուծարել «Որոտանի հիդրոէլեկտոկայանների համալիր» փակ բաժնետիրական ընկերությունը (այսուհետ՝ Ընկերություն)  (իրավաբանական հասցեն՝ Հայաստանի Հանրապետություն, ք. Գորիս, Գ. Տաթևացի 2, պետական գրանցման համարը՝ 18.070.00033):
2. Տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին՝ Ընկերության լուծարման աշխատանքներն իրականացնելու նպատակով` սույն որոշումն ուժի մեջ մտնելուց հետո 15-օրյա ժամկետում ստեղծել լուծարման հանձնաժողով՝ կազմում  ընդգրկելով Ֆինանսների նախարարության (մեկ անդամ), Արդարադատության նախարարության (մեկ անդամ), Պաշտպանության նախարարության (մեկ անդամ), Պետական եկամուտների կոմիտեի (մեկ անդամ) և Տարածքային կառավարման և ենթակառուցվածքների  նախարարության պետական գույքի կառավարման կոմիտեի (երկու անդամ՝ հանձնաժողովի նախագահ և անդամ-քարտուղար), Հայաստանի Հանրապետության Սյունիքի մարզպետարանի (մեկ անդամ) ներկայացուցիչներին,
3. Պաշտպանության նախարարին՝ լուծարման հանձնաժողովի ստեղծման պահից հետո մեկամսյա ժամկետում ապահովել կազմակերպության համապատասխան փաստաթղթերի և գույքի՝ ներառյալ դրամական միջոցները, արժեթղթերը և գույքային իրավունքները, հանձնումը լուծարման հանձնաժողովին։
 4. Սահմանել, որ՝
1) Ընկերության պարտապանների հետ հաշվարկներն ավարտելուց հետո դեբիտորական պարտքերի ստացման և այլ պահանջների իրավունքները վերապահվում են Ֆինանսների նախարարությանը,
[bookmark: _GoBack]2) Ընկերության լուծարումից հետո առկա ֆինանսական միջոցներն ուղղվելու են Հայաստանի Հանրապետության պահուստային ֆոնդ:
